
Հայաստանի Հանրապետության կառավարության 1998 թվականի մարտի 9-ի «Հայաստանի Հանրապետության պետական բյուջեից վարկերի տրամադրման կարգը հաստատելու մասին» N 168 որոշման 23-րդ կետին համապատասխան` Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2014 թվականի մայիսի 29-ի «Բյուջետային վարկ տրամադրելու և Հայաստանի Հանրապետության 2014 թվականի պետական բյուջեում ու Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու մասին»  N 584-Ն որոշման 1-ին կետում «մինչև 2014 թվականի դեկտեմբերի 1-ը» բառերը փոխարինել «մինչև 2014 թվականի դեկտեմբերի 29-ը» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                ՎԱՐՉԱՊԵՏ                                               Հ. ԱԲՐԱՀԱՄՅԱՆ
	ՀԻՄՆԱՎՈՐՈւՄ

ՀՀ կառավարության 29.05.2014թ. N 584-Ն որոշման (այսուհետ` Որոշում) հիման վրա ՀՀ ֆինանսների նախարարության և <<ՄԻԿՇԻՆ>> ՍՊԸ-ի (այսուհետ` Ընկերություն) միջև 20.06.2014թ. կնքված թիվ 6/2014 վարկային պայմանագրի համաձայն (այսուհետ` Պայմանագիր) ՀՀ ֆինանսների նախարարությունը Ընկերությանն է տրամադրել 800,000,000 ՀՀ դրամ գումարի չափով վարկ` մինչև 2014թ. դեկտեմբերի 1-ը մարման ժամետով:

Պայմանագրի 1.1 կետի համաձայն` վարկը տրամադրվել է Որոշմամբ սահմանված քաղաքացիական ծառայողներին բնակարաններով ապահովելու համար` Ընկերության կողմից ՀՀ, ք. Երևան, Արաբկիր, Ադոնցի 6/1 հասցեում գտնվող հողամասում բազմաբնակարան շենքի կառուցապատման ծրագրի իրականացման նպատակով:

ՀՀ կառավարության 07.08.2014թ. թիվ 821-Ն որոշման 6-րդ գլխի 14-րդ կետի 6-րդ ենթակետի <<ա>> պարբերության համաձայն Ընկերությանը Հայաստանի Հանրապետությունը վճարումները պետք է իրականացներ մինչև 2014թ-ի դեկտեմբերի 1-ը:

Ընդ որում, Ընկերության ֆինանսավորումը պետք է իրականացվեր բնակարան գնելու հավակնորդ ծառայողների կատարած վճարումների հաշվին:

ՀՀ քաղաքաշինության նախարարի 28.11.2014թ. թիվ 299-Ա հրամանի համաձայն` ՀՀ, ք. Երևան, Արաբկիր, Ադոնցի 6/1 հասցեում կառուցվող բազմաբնակարան շենքային համալիրից բնակարան գնելու հավակնորդ ծառայողների կողմից սերվերի տվյալների բանկ մուտքի բանալի ստանալու և բնակարանների ընտրության վերջնաժամկետը սահմանվել է մինչև 11.12.2014թ. ժամը 17:59-ը, ինչի հետևանքով ինքնաբերաբար երկարացվել է նաև բնակարան գնելու հավակնորդ ծառայողների կանխավճարներ կատարելու ժամկետները, որից պետք է իրականացվի Ընկերության վճարումները:

Հաշվի առնելով այն հանգամանքը, որ ՀՀ պետական բյուջեից Ընկերությանը տրամադրված  800,000,000 ՀՀ դրամ գումարի չափով բյուջետային վարկը հատկացվել է այն նույն ծրագրի իրականացման նպատակով, որով Հայաստանի Հանրապետությունը մինչև 01.12.2014-ը պետք է բնակարան գնելու հավակնորդ ծառայողների կատարած կանխավճարների հաշվին կատարեր Ընկերության վճարումները, որը մինչ օրս չի կատարվել և անհրաժեշտություն է առաջանում բյուջետային վարկի մարման ժամկետը երկարացնել մինչև 29.12.2014թ-ը: 

















